
NADHARIA ZA TAFSIRI, UKALIMANI
NA LUUNDAJI WA ISTILAHI

Mhariri
Hadija Jilala



adharia za Tafsiri, Ukalimani na Uundaji wa istilahi ni kitabu

kilichoandikwa ili kuenzi mchango wa Profesa Hermas J. M.

Mwansoko katika taaluma ya tafsiri, ukalimani, uundaji wa istilahi
na maendeleo ya lugha ya Kiswahili. Kitabu hiki kina sura zilizoandikwa
na wanazuoni waliobobea katika uga wa tafsiri, ukalimani, vundaji wa
istilahi na lugha ya Kiswahili kutoka katika vyuo vikuu mbalimbali ndani na
nje ya nchi. Kwa hiyo, ni kitabu chenye hadhi ya kimataifa kilichosheheni
mawazo ya kinadharia na vitendo kuhusu tafsiri kutoka katika muktadha
wa kimataifa. Kwa vjumla, kitabu hiki kimezitalii na kuziangazia taaluma
za tafsiri, ukalimani, vundaji wa istilahi na maendeleo ya lugha ya
Kiswahili kwa uvjumla. Ni kitabu ambacho kinaziba pengo la vhaba wa
vitabu vya nadharia za tafsiri katika Kiswahili na kutoa mwongozo na
maarifa ya kinadharia na vitendo kuhusu tafsiri, ukalimani na vundaji wa
istilahi. Kwa maana hiyo, tunategemea kuwa wanafunzi, walimu, watafiti,
wafasiri, wakalimani na wapenzi wa taaluma hizi watafaidika na kitabu
hiki ambacho kimekuja katika wakati mwafaka.

Mhariri wa kitabu hiki Dkt. Hadija Jilala, ni mwanazuoni aliyebobea katika
fani ya tafsiri. Amefanya kazi kadhaa za tafsiri za kitaifa na kimataifa.
Amefanya tafiti na kuandika makala katika uga wa tafsiri na utamaduni.
Mpaka sasa ni Mhadhiri wa tafsiri na taaluma za Kiswahili katika Chuo
Kikuu Huria cha Tanzania.

Mwandishi wa dibaiji ya kitabu hiki, Prof. Daniel. J. Mkude, ni Profesa wa
isimu ya Kiswahili katika Taasisi ya Taaluma za Kiswahili (TATAKI), Chuo
Kikuu cha Dar es Salaam. Pia ni mbobezi katika uga wa Tafsiri. Katika
uga huu, amefanya tafiti na kusimamia tafiti pevu zaidi zilizozalisha PhD
za kwanza katika fani hii nchini Tanzania wanafunzi wake wakiwa ni Dkt.
Pendo Malangwa (2010) na Dkt. Hadija Jilala (2014). Kwa hiyo, huwezi
kuzungumzia tafsiri nchini Tanzania bila kumtaja Pofesa Daniel Mkude.

